Tair Sgets - y Nadolig, y Pasg a'r Pentecost

Sgets y Pentecost gan Emyr Williams
Cymeriadau:  
Angylion: 
Nathaniel

     
Hereceia

Disgyblion

Pedr (sef yr oedolyn fydd yn pregethu/annerch)

Ysbryd Glân (yn cludo baner oren/goch gul a hir yn ei law)
D.S. Dydy gweddill y cymeriadau byth yn clywed Nathaniel a Hereceia yn siarad.

Un olygfa’n unig: Ystafell yn Jerwsalem, y disgyblion (yn cynnwys Pedr) yn penlinio ac yn gweddïo, gyda’u cefnau at y gynulleidfa. Nathaniel a Hereceia yn rhedeg i mewn, Nathaniel yn gyntaf, gyda Hereceia beth pellter y tu ôl iddo. Bydd angen i’r ddau sefyll i’r ochr ac yn agosach at y gynulleidfa na’r disgyblion erbyn i Hereceia ddweud ei ddarn cyntaf.

	(yn rhedeg i mewn, gan edrych yn ôl i gyfeiriad Hereceia) Tyrd! TYRD! Neu ti’n mynd i fethu’r cwbwl!
(yn rhuthro y tu ôl i Nathaniel, ac allan o wynt) Reit, dw i yma. Lle ma Mab y Boss 'ta? (gan edrych o’i gwmpas)
(wrth iddyn nhw siarad, mae’r Ysbryd Glân yn ymddangos o flaen y disgyblion)

Nage, nage! Ti’n cofio be ddwedes i chydig yn ôl am yr Ysbryd Glân?

O ia (gan nodio’i ben yn ‘ddoeth’)
(yn sylwi ar yr Ysbryd Glân) Dyma fo!!! (wedi cynhyrfu) Dyma fo!!! Mae’n dechrau!!!
Be sy’n dechrau? (gan edrych yn ddryslyd)

(Yr Ysbryd Glân yn chwifio’r faner uwch pennau’r disgyblion. Y disgyblion yn codi eu breichiau mewn mawl.)  

Ma’r Ysbryd Glân wedi dod!! Ar bob un!!!
Wow!!!! Be sy’n mynd i ddigwydd rŵan?

(Pedr yn codi ar ei draed ac yn troi i wynebu’r gynulleidfa)

Ti’n gweld Pedr? 

Yndw … ond ... (Pedr yn symud ymlaen at y ddarllenfa neu’r pulpud. Gweddill y disgyblion yn codi a mynd i eistedd gyda’r gynulleidfa.)

Wel, gwranda ar Pedr, a falle nei di ddysgu rhywbeth!  Gwylia’r dorf allan yn fan 'na, ac mi gei di weld!!

(Nathaniel, Hereceia a’r Ysbryd Glân, sy’n parhau i chwifio’r faner yn ysgafn, yn mynd i eistedd gyda’r gynulleidfa, a Pedr yn pregethu/annerch.)


Noder: 
I sicrhau dilyniant rhwng y tair sgets (y Nadolig, y Pasg a’r Pentecost), mae'n syniad da cael yr un ddau blentyn/berson ifanc i actio rhannau Nathaniel a Hereceia, er nad ydy hyn yn gwbl angenrheidiol.

